
ПАРЛАМЕНТ

«ЗАМАН» 
бла бирге болугъуз!

Багъалы окъуучуларыбыз!
«Заман» газетге 2020 жылны би-
ринчи жарымына жазылыу андан 
ары бардырылады. Сиз ана тили-
бизде чыкъгъан газетни алырсыз, 
окъурсуз, ол хар биригизни да эсли 
кенгешчигиз, огъурлу сёз нёгеригиз 
болуп турур деп бек ышанабыз.

Жазылыу - 2020

Бизни индексибиз – 51532

ТЁГЕРЕК СТОЛ

Игилендириу

Аграрийлеге - 
танг себеплик

Россельхозбанкны Къа-
барты-Малкъарда бёлю-
мю эл мюлк техниканы 
жангыртыргъа себеплик 
этер умутда деп, быйыл 
республикада аграрий-
леге 27 миллион сом 
кредит бергенди. Фи-
нанс учреждениядан бил-
диргенлерине кёре, ол 
кеси да учуз (5 процент) 
ставкасы болгъан про-
грамманы чеклеринде 
бёлюннгенди.

КъМР-де элчи мюл-
клени эмда эл мюлк ко-
оперативлени башчысы 
Инал Алакаев айтханыча, 
фермерле ол ахчаны 
хайыры бла урлукъ себиу 
эмда тирлик жыйыу иш-
лени тындырлыкъдыла, 
техника эмда оборудова-
ние сатып  аллыкъдыла. 
Банкны бёлюмюню тама-
тасы Алим Сокуров да, 
ол сёзлеге шагъатлыкъ 
этип: «Бу кредитлени ал-
гъанла ишлерин бютюн 
къыйматлы бардырырла, 
мюлк-техника жаны бла 
онгларын да кючленди-
рирле деп толу ышана-
быз», - дегенди.

УЛБАШЛАНЫ Мурат.

Тюбешиуню курортла эмда 
туризм министрни къуллугъун 
толтургъан Мурат Шогенцу-
ков ачханды. Ол гастрономия  
эмда къонакъ алыу туризм 
шёндю кёп къыраллада эм тири 
айный баргъан сфералагъа 
саналгъанын эсге салгъанды.  
«Адамла,  жангы жерледе жа-
ланда табийгъатха, маданият, 
тарых эмда башха белгили 
объектлеге, эсгертмелеге эс 
бургъандан сора,  миллет аш-
азыкълагъа, ала бла байламлы 

тёрелеге да бек уллу магъана 
бередиле. Бизни республикада 
жашагъан халкъла ол жаны 
бла  байдыла, къонакълагъа  
кёргюзтюрча, ёхтемленирча 
аслам зат барды. Алай аланы 
юслеринден тышында  билме-
селе,   келгенлеге уа тийишли 
онгла къуралмасала, тынгылы 
къаралмаса, андан хазна фай-
да чыкъсын»,-дегенди.

Министрни къуллугъун толтур-
гъанны оюмуна кёре, быллай 
онгладан хайыр алыу деген 

бизде осалыракъды, бу жаны 
бла иш тынгылы къуралгъанды 
деп айтыргъа энтта да эрттеди. 
Ансыз а айнытыу да боллукъ 
тюйюлдю. «Бир игиси - арт 
кезиуледе хал аз-аз тюрлене 
башланнганды. Сёз ючюн, 
талай ыйыкъ алгъа Нальчик-
де гастрономия фестиваль 
ётгенди. Кёп болмай а РФ-ни 
Шимал Кавказны ишлери жаны 
бла министерствосуну болуш-
лугъу бла КъЧР-де Архызда 
да бардырылгъанды  аллай 
иш. Анда бизни республиканы, 
Къарачай-Черкесни, Гюржюню 
эмда Ставрополь крайны ко-
мандалары миллет аш-азыкъла 
этиу жаны бла усталыкъларын 
кёргюзтгендиле. Белгилисича, 
биринчи жерни бизникиле ал-
гъандыла», - деп къошханды 
Мурат Лиуанович.

КъМР-ни Парламенти-
ни президиумуну кезиулю 
жыйылыуунда депутатла 
30-дан аслам сорууну сюз-
гендиле. Аны спикер  Татья-
на Егорова бардыргъанды. 

Б и р и н ч и д е н ,  « М у н и -
ципал къуллукъда, жер-

жерли администрацияны 
башчысыны къуллугъунда 
контракт бла ишлеген, 
муниципал къуллукъланы 
неда жер-жерли а дми-
нистрацияны башчысы-
ны къуллугъун контракт 
бла  толтургъан инсанланы 

ырысхыларыны, файда-
ларыны, къоранчларыны, 
ырысхы бла байламлы 
борчларыны юслеринден 
шартланы РФ-ни корруп-
циягъа къажау законлары-
на тийишлиликде кёргюз-
тюуню низамыны эм аланы 

тюзлюклерин  тинтиуню 
юслеринден» республи-
калы законнга тюзетиуле 
сюзюлгендиле. 

- 2019 жылда 26 июльда 
чыгъарылгъан 228-ФЗ но-
мерли Федерал законнга 
кёре, жер-жерли само-
управление органны ай-
ырылгъан къуллукъчусу 
кесини, юй бийчесини неда 
акъылбалыкъ болмагъан 
сабийлерини файдала-
рыны, къоранчларыны, 
ырысхыларыны юслерин-
ден шартланы   терс неда 
толу кёргюзтмесе, жууа-
плылыкъ тюрлю-тюрлю-
дю. Сёз ючюн, кемчилик 
артыкъ уллу болмаса, анга 
эсгертиу этилирге неда 
полномочиялары  бол-
жалдан алгъа тохтатылыр-
гъа да боллукъдула,-деп 
ангылатханды Жамауат 
къоркъуусузлукъ, корруп-

циягъа къажау комитетни 
башчысы Михаил Кривко.

«КъМР-де кёп къатлы 
юйледе жашагъанла бир-
ге хайырланнган мюлкню 
тынгылы жангыртыуну 
къурауну юсюнден» зако-
нопроект да сюзюлгенди. 
Къурулуш, жашау журт-
коммунал мюлк эм от-
лукъ-энергетика комитетни 
башчысы Руслан Токовну 
айтханына кёре, законда 
белгиленнген ангыламла 
аланы жаланда эки эм 
андан да кёп фатары бол-
гъан мекямлада хайыр-
ланыргъа эркин этедиле. 
Болсада «кёп къатлы юй» 
деген ангылам федерал 
законлада тохташдырыл-
гъанды, алай бла уа бу 
термин  белгиленнген за-
кондан кетерилгенди. 

Битеу законопроектле да 
комитетледе тинтилгенден 

сора Парламентни жыйы-
лыуунда сюзюллюкдюле.

Депутатла федерал за-
конланы проектлерине да 
къарагъандыла.  А ла да 
сёз Уллу Ата журт уруш-
ну жигитлерини атларын 
ёмюрлюк этиуню, РФ-ни 
Уголовно-процессуал эм 
Налог кодекслерине тю-
зетиулени юслеринден 
барады. 

Парламентарийле РФ-ни 
субъектлеринден келген 
законодательный башлам-
чылыкъны да сюзгендиле. 
Алада айырыу эркинли-
клени, референдумлагъа 
къатышыуну, РФ-ни субъ-
ектлеринде контроль-эсе-
плеучю органланы ишле-
рин къурауну эм башха 
жумушланы юслеринден 
айтылады.  

КъМР-ни Парламентини 
пресс-службасы. 

Белгилисича, «Победа» 
бюджет авиакомпания   ре-
спубликагъа къайтыргъа 
сюйгенин билдиргенди.  Са-
молётла  Нальчикден Мо-
скваны  «Внуково»,   Санкт-
Петербургну уа  «Пулково»    
аэропортларына  учарыкъ-
дыла. 

Аны бла бирге «Аэрофлот-
ну» Москваны «Шереметье-
во» аэропортуна рейслери  
да сакъланадыла бир кесек 
тюрлениуле бла. Ала бла  уа  
«Нальчик» аэропортну неда 
авиакомпанияланы сайт-
ларында шагъырейленирге 
боллукъду.  

Нальчикде автобусла тохтагъан комплексле-
ни жангыртыу иш къыстау барады, деп бил-
дириледи ара шахарны администрациясыны 
пресс-службасындан. Бюгюнлюкде Ленин  про-
спектде,  Осетин орамда, Ленин бла Къулий 
улу  атлы проспектле бирге къошулгъан жерде 
эм  ВГТРК-ны аллында да  жангы  тохтамишлени 
кёрюрге боллукъду. 

Жылны ахырына  шахарны ара  проспектинде  
остановкаланы саулай жангыртып бошар умут 
барды. Саулай да аланы 14-сю боллукъду.  
Мында ишле тамам этилгенлеринден сора 
башха орамлада да быллай жерлени айбат-
ландырлыкъдыла.  Ол да адамланы оюмларына 
кёре къолгъа алынырыкъды.

Эсге сала айтсакъ, объектлени  тюрсюнлерин 
нальчикчиле «Тири инсан» деген порталда, 
къол кётюрюп,  кеслери сайлагъандыла. Аланы 
башлары къанжалды, тёгереклери уа  -  мияла. 
Сакъатла  къыйналмазча пандусла  да ишленн-
гендиле. Ичлери  акъгъа  боялыпды, шинтикле-
ри   нарат терекденди, реклама кёргюзтюучю 
«сити-лайт» афишалары, башларында камера-
лары эмда Wi-Fi  да бардыла.    

Уллу Ата журт урушну жигитлерини, къору-
улау предприятиялада ишлегенлени, блокада 
Ленинградда жашагъанланы атларын ёмюр-
люк этер мурат бла РФ-ни Къоруулау мини-
стерствосу «Эсгериуню жолу» деген проектни 
башлагъанды. 

Ол къанлы урушну батырларыны юслеринден 
шартла, аланы фронтдан письмолары жыйышды-
рылып, РФ-ни Сауутланнган Кючлерини килиса-
сында асыраллыкъдыла, деп билдиргендиле биз-
ге Нальчик шахарны аскер комиссариатындан.

2020 жылда  уа Подмосковьеде «Патриот» 
паркда Уллу Хорламны 75-жыллыгъын белги-
леуню чеклеринде «Эсгериуню жолу» тарых-
мемориал комплексни мультимедиа кёрмючю 
къураллыкъды. Анда Уллу Ата журт урушну 
жигитлерини, партизанланы, блокада Ленин-
градда жашагъанланы, аскер корреспондент-
лени, къоруулау предприятиялада, культура 
учрежденияда ишлегенлени суратларын, аланы 
юслеринден шартланы  басмаларгъа онг барды. 

Мемориал комплексни художестволу эм тех-
ника жаны бла совети аны дагъыда фронтдан 
письмоланы электрон копиялары бла толтурур-
гъа оноу этгенди. Алай бла Уллу Хорлам ючюн 
жанларын-къанларын аямай сермешген жигитле 
юйлерине, жууукъларына жазгъан письмоланы 
анда басмаларгъа боллукъдула.  

Алай бла фронтдан письмоланы «Эсгериуню 
жолу» проектде басмаларгъа сюйгенле аланы 
Нальчикни аскер комиссариатына келтиригиз: 
Вологиров атлы орам, 26-чы мекям, 8-чи 
отоу. Соруулары  болгъанла бу телефон номер-
ге сёлешигиз: 8(8662)77-30-40.

Къуллукъчуланы файдаларын, ырысхыларын кёргюзтюуню низамы тюрленнгенди

Ишчи борчларын айырмалы 
толтургъан право низамны сакъ-
лаучула бла  Миллет гвардияны 
аскерчилери къууанчлы халда са-
угъаланнгандыла. Анга аталгъан 
жыйылыу РФ-ни МВД-сыны Крас-
нодарда университетини Наль-
чикде квалификацияны ёсдюрюу 
жаны бла  Шимал-Кавказ инсти-
тутда бардырылгъанды. Ол РФ-ни 
МВД-сыны «Щит и лира» эмда 
самодеятельность чыгъармачы-
лыкъны «Терроризмге къажау-
лукъну аскерчилери» деген   кон-
курслада хорлагъанланы концерт 
программаларыны чеклеринде 
къуралгъанды. 

Бу ишни башламчысы РФ-ни 
МВД-сыны къырал къуллукъ эм кад-
рла жаны бла департаменти болгъа-
нын айтырчады. Аны таматасыны 
орунбасары генерал-лейтенант 
Андрей Ларионов жыйылгъанланы 
профессионал байрамлары - Ич 
ишле органланы къуллукъчуларыны 
кюню – жууукълашханы бла ал-
гъышлагъанды. «Россейни бирлиги, 
жалынчакъсызлыгъы ючюн жан-
ларын аямагъан, инсанларыбызны 
къоркъуусузлукъларын жалчытхан 
право низамны сакълаучулагъа 
барысына да хурмет эте, аланы 
жигитликлерине баш урабыз»,-
дегенди ол.

Докладчы аманлыкъчылыкъгъа 
къажау кюрешде ёлтюрюлген 
полициячыланы жууукъларына 
къайгъы сёз бергенди. «Сиз андан 
ары жашаргъа, сабийлеригизни 
ёсдюрюрге кюч-къарыу тапхан-
сыз. Бюгюн ишчи нёгерлерибизни 
ата-аналарына, жууукъларына 

къайгъы сёз бере, бу тизме андан 
ары кенгермезин тилейбиз»,-деп 
къошханды ол.

Андрей Ларионовну тилеги бла 
жыйылгъанла ишчи борчларын 
толтургъан кезиуде ёлтюрюлген 
право низамны сакълаучуланы хур-
метине бир митнут шумсуз тургъан-

дыла. КъМР-ни Муслийманларыны 
дин управлениясыны башчысыны 
орунбасары Алим Сижажев эмда 
Нальчикни килисаларыны благо-
чинныйи Валентин Бобылёв дин 
тёреле бардыргъандыла. 

КъМР-де Ич ишле министер-
ствону, РФ-ни МВД-сыны Красно-
дарда университетини Нальчикде 
квалификацияны ёсдюрюу жаны 
бла  Шимал-Кавказ институту-
ну, РФ-ни Миллет гвардиясыны 
КъМР-де Управлениясыны бир-бир 
къуллукъчулары ишчи борчларын 
бет жарыкълы толтургъанлары, 
жетишимле болдургъанлары ючюн 
ведомстволу саугъалагъа тийишли 
болгъандыла. 

Андрей Ларионов а РФ-ни Ич 
ишле министерствосуну атындан 
аманлыкъчылагъа къажау кюреш-
де ёлтюрюлген полициячыланы 
жууукъларына, ишчи борчларын 
толтургъан кезиуде саулукъларын 
тас этгенлеге эсде къаллыкъ са-
угъала бергенди. 

Ахырында КъМР-де ич ишле ми-
нистрни къуллугъун толтургъан На-
зир Мамхегов федерал коллегала-
рына республиканы право низамны 
сакълаучуларына этген себеплик 
ючюн ыразылыгъын айтханды.

ТИКАЛАНЫ Фатима 
хазырлагъанды. 

Ёлген нёгерлерин эсгергендиле, борчларын бет жарыкълы толтургъанлагъа сый бергендиле

КъМР-ни Курортла эмда туризм министерствосунда бу 
кюнледе бардырылгъан «тёгерек столда» республикада 
гастрономия туризмни юсюнден сёлешиннгенди. Жыйылы-
угъа,  КъМР-ни Сатыу-алыу – промышленность палатасыны 
башчысы Хасан Гукетлов, жамауат башламчылыкъланы 
«Шимал Кавказ»  арасыны таматасы Кантемир Давыдов, 
турфирмаланы, къонакъ юйлени, ресторанланы келечи-
лери эмда экспертле къатышхандыла. Ол санда Къарачай-
Черкесден бла Ставрополь крайдан келгенле да бар эдиле.

Проект

Транспорт

«Победа» къайтыр 
муратлыды 

Къабарты-Малкъарны «Нальчик» аэропортуну 
пресс-службасындан билдиргенлерине кёре, 27 
октябрьде жангы сезон ачылгъаны  бла дагъыда  
эки  рейс   къошулады. 

БЕЛГИЛЕУ

Документле

Пресс-конференция

Къабарты-Малкъар Республиканы Правитель-
ствосу бегим этеди:

Къабарты-Малкъар Республиканы «Къабарты-
Малкъарны маданиятыны юсюнден» Къабарты-
Малкъар Республиканы Правительствосуну 2013 

жылда 17 сентябрьде чыгъарылгъан 256-ПП 
номерли бегими бла къабыл кёрюлген   къырал 
программасына  кийирирге деп кёргюзтюлген 
тюрлениулени къабыл кёрюрге.

Къабарты-Малкъар Республиканы Правитель-
ствосу бегим этеди:

Къабарты-Малкъар Республиканы Маданият 
министерствосуну юсюнден Къабарты-Малкъар 
Республиканы Правительствосуну 2016 жылда 1 
мартда  чыгъарылгъан 22-ПП номерли бегими 
бла къабыл кёрюлген Болумну 4-чю пунктуна  
4.54-8 подпунктну къошаргъа:

«4.54-8.  Россей Федерацияны «Ата журтну 
къоруулай жоюлгъанланы атлары унутулмазча 
этиуню юсюнден» Законуна, Ата журтну къору-
улай жоюлгъанланы атлары унутулмазча этиу 
жаны бла мадарла кёргюзтюлген федерал эм 
республикалы къырал программалагъа тий-

ишлиликде Къабарты-Малкъар Республиканы 
толтуруучу власть органларына, жер-жерли 
самоуправленияны органларына  Ата журтну 
къоруулай жоюлгъанланы атлары унутулмазча 
этиу жаны бла жумушланы бардырыргъа Къа-
барты-Малкъар Республиканы толтуруучу власть 
органларыны полномочияларыны чеклеринде 
себеплик этеди, ол санда федерал къырал 
органланы, Къабарты-Малкъар Республиканы 
толтуруучу власть органланы, жер-жерли само-
управленияны органларыны араларында бирге 
ишлеуню къурайды, жер-жерли самоуправле-
нияны органларыны бу сфера бла байламлы 
ишлерин бирге тийишдиреди».

«Каббалкэнерго» компания-
ны специалистлери бу кюнледе 
Каменкада жангы ток ызны хай-
ырланыргъа бергендиле. Энди 
ол элни жангы микрорайонунда 
ишленирик юйлени электрокюч 
бла жалчытырыкъды.

Ол тийрени быйыл кёп са-
бийли юйюрлеге бёлген эдиле. 
Анда жюзден артыкъ участка 
барды. Адамла къурулуш иш-
лени башларча уа ток бол-
магъаны тыйгъыч этип тур-
гъанды. Аланы жарсыуларын 
эсге алып, Чегем районну 
электросетьлеринде тийишли 
проект жарашдыргъандыла, 

мадар этгендиле. Къысха за-
манны ичинде энергетикле 
160 кВа кючлю подстанция 
эмда 68 темир бетон чыпын 
орнатхандыла, 2,5 километр 
бийик вольтлу ыз созгъандыла, 
анга хар участканы да къош-
хандыла.

- Бу юйюрлени ток бла терк 
эмда тынгылы жалчытып баш-
ларча биз къолдан келгенни 
аямазгъа кюрешгенбиз, - де-
генди энергокомпанияны баш-
чысы Муртаз Каров. 

Каменканы администраци-
ясыны таматасы Беппайланы 
Илияс, элчиле да энергети-

клеге ыразылыкъларын бил-
диргендиле, Чегем РЭС-ни 
коллективине эмда аны баш-

чысы  Жаболаны Муратха да 
тири къармашханлары ючюн 
энчи ыспас этгендиле.

Къабарты-Малкъарны 
къырал аграр универ-
ситетинде бу кюнледе 
«Алтын кюз арты - 2019» 
деген агропромыш-
ленность кёрмюч бар-
дырылгъанды. Ол Эл 
мюлкде эмда жарашды-
рыучу промышленность-
да уруннганланы кю-
нюне жораланнганды. 
Кеси да республикада 
«Вернадский»  илму - би-
лим бериу консорциумну 
эмда шёндюледе кёп 
институтлада, музейле-
де, илму аралада бар-
дырыла тургъан «Наука 
0+» Битеуроссей фе-
стивальны чеклеринде 

къуралгъанды.
Къонакъланы санын-

да КъМР-ни Парламен-

тини Аграр вопросла, 
табийгъатны хайырла-
ныу, экология эмда тё-
герекдеги къудуретни 
сакълау жаны бла коми-
тетини башчысы Артур 
Текушев, республика-
ны жарыкъландырыу, 
илму эмда жаш тёлюню 
ишлери жаны бла мини-
стрини орунбасарыны  
къуллугъун толтургъан 
Мокъаланы Ачемез, 
эл мюлк министрни 
кенгешчиси Владислав 
Шуганов да болгъанды-
ла, деп билдиргендиле 
вуздан.

Кёрмючню КъМКъАУ-
ну ректору Аслан Апа-

жев ачханды.Ол кел-
генлеге жюрек ыразы-
лыгъын билдиргенди. 

Ызы бла  алгъаракъда  
Москвада  ётген «Алтын 
кюз арты - 2019» кёр-

мючде экишер алтын эм 
доммакъ майдаллагъа, 
сора дагъыда диплом-
лагъа тийишли болгъан 
проектлени  авторларын  
саугъалагъанды.  «Была 
бизни барыбызны да 
ёхтемлендирген, уни-
верситетде бардырыл-
гъан илму-инновация-
лы тинтиуле къыйматлы  
эмда магъаналы бол-
гъанларын  кёргюзтген 
саугъаладыла», - деп 
къошханды.

Артур Текушев а АПК-
гъа  билимли, уста кад-
рланы хазырлауда уни-
верситет энчи жерни 
алгъанын чертгенди. 
«Мен  да кеси заманым-
да бу вузну тауусханым 
бла дайым ёхтемлене-
ме. Аны педагогларына 
бийик жетишимле, ала 

окъутхан жаш тёлюге  уа 
эл мюлк производствону 
тирилтген, илму-техника 
прогрессни алгъа бар-
дыргъан аллай айтхылы 
специалистле болурла-
рын тежейме»,-дегенди.

Кёрмючге кеслерини  
продукцияларын  кёп 
предприятияла бла ор-
ганизацияла келтирген-
диле, ол санда Наль-
чикде консервала чыгъ-
арыучу завод, «Агро+», 
«Фрутис», «Ай-Райян» 
ООО эм башхала. Къо-
накълагъа  бай той-оюн 
программа да хазыр-
лагъандыла, исси чай 
бла, локъумла бла да 
сыйлагъандыла. Ахы-
рында уа жаш адамла 
тёгерекге туруп тепсеп 
эришгендиле.

ОМАРЛАНЫ  Мурат.

Саугъагъа – улоу
КъМР-ни  Кёп функциялы арасыны Элбрус-

дагъы бёлюмю  къуралгъан заманындан башлап  
республикада эм игиледен бирине саналып келе-
ди.  Ол ведомствону саугъаларына да тийишли 
болгъанлай турады.

Бу жол да аны кезиулю саугъалаула бла ал-
гъышларчады. Урунууда жетишимлери, кёп жыл-
ланы бет жарыкълы ишлегени эм «бир терезе» 
системаны айнытыугъа къыйын салгъаны ючюн 
баш специалист Будайланы Фатимагъа КъМР-ни 
Экономика айнытыу министерствосуну Сыйлы 
грамотасы берилгенди.  МФЦ-ны  бёлюмюмню  
таматасы Толгъурланы Расулгъа, баш специ-
алистле Белла Моковагъа, Хаджиланы Артургъа 
ыразылыкъ къагъытла тутдурулгъандыла.  

Тырныауузда орналгъан Элбрус филиалгъа, 
Къабарты-Малкъарда эм жетишимлигеча, «Лада 
Гранта»  машина бёлюннгенди. Ол бюгюнлюкде 
курьер жетдириуледе хайырланылады.

Тогъузунчу «Зарница»
Элбрус районда, Уллу Ата журт урушда Хор-

ламны 75-жыллыгъына аталып, «Зарница» 
аскер-спорт оюнла ётгендиле. Аны жер-жерли 
администрация, Россейни ФСБ-сыны КъМР-де 
Чекчи управлениясы, район билим бериу управ-
ления къурагъандыла. 

Билим бериу махкемеледен келлик заманда 
Ата журтну къоруулаучулары боллукъ онеки 
командада жюз бла элли жаш адам кеслерини 
кючлерин, юйреннгенлерин эм бириге билиу 
хунерлерин кёргюзтгендиле.  Ала атышыуда, 
юйрениу гранатаны сызыуда,  автоматны чачып 
жыйыуда кеслерин сынагъандыла, къыралны 
тарыхын, тизгин атлай билиуде, аскер къоруу-
лаучу костюмну кийиуде, тышында болумлада 
терк медицина болушлукъну тапдырыуда эриш-
гендиле. Ахыр урумда патриот жырны конкурсу 
болгъанды.

Эсепде хорламны кезиулю кере Тырныауузну 
6-чы номерли орта школу белгилегенди.  Экинчи 

жерге Быллым элни мектебини окъуучулары тий-
ишли болгъандыла, ючюнчю жерге 5-чи номерли 
гимназияны сохталары чыкъгъандыла. Алчыла 
район администрацияны, Чекчи управленияны 
сыйлы грамоталарын алгъандыла, алагъа АК 
автоматланы макетлери да саугъаланнганды.  
Энчи  зачётда эм иги кёрюмдюле кёргюзтгенле-
ге Чекчи управленияны,  ветеранланы «Боевое 
братство» Битеуроссей жамауат организация-
сыны регион бёлюмюню  сыйлы грамоталары 
тутдурулгъандыла.

Волонтёрланы форуму
Жаш тёлюню «Твой ход» деген форуму Тырны-

ауузну  5-чи номерли гимназиясында – КъМР-ни 
Жарыкъландырыу, илму эм жаш тёлюню ишлери 
жаны бла министерствосу  автоном коммерциялы 
болмагъан организация – «Билим бериу» миллет 
проектни  «Социал къоруулау» федерал проектини 
чеклеринде  Волонтёрлукъну айнытыу ресурс ара 
бла бирге ачхан волонтёр филиалында  –  ётгенди.

Форумгъа Тырныауузну  билим бериу мектепле-
рини  тамата классларыны жюзге жууукъ окъуу-
чусу къатышхандыла.  Жаш адамла  бла кеслери 
ыразылыкълары бла ишлеген организацияланы 
башчылары тюбешгендиле,  ала мындан арысын-
да жетишимли байламлыкъла къураллыкълары-
на ышаннганларын билдиргендиле. 

Программада  кеслери ыразылыкъ бла жу-
мушлагъа къатышыуну ызларын белгили этиу, 
шагъырейлендириу ишле, ушакъла,  таматала 
бла къауумда уруна билиу, тренингле, социал 
проектирование болгъандыла. Школчуланы къа-
уумлары  проектле жарашдыргъандыла, бирге 
ишлегендиле, ойнагъандыла, тюрлю-тюрлю 
проблемаланы тындырырча амалланы излеген-
диле. Сабийле бир бирлери бла танышып, жангы 
сынам алгъандыла. Ахырында алагъа, волонтёр 
удостоверенияланы тутдуруп, насийхат, алгъыш 
сёзле да айтхандыла.

ТЕМИРЛАНЫ Анатолий
 хазырлагъанды.

Къабарты-Малкъар Республиканы  Маданият министерствосуну юсюнден 
Болумгъа тюрлениу кийириуню юсюнден

Къабарты-Малкъар Республиканы Правительствосуну
Б Е Г И М И 

2019 жылны 14 октябри          Нальчик ш.              №177-ПП«Тёгерек столгъа» къатыш-
ханла Нальчикде бардырыл-
гъан гастрофестива льны 
юсюнден да оюмларын ачыкъ 
айтхандыла. Къонакъбайлыкъ-
гъа, аш-азыкълагъа, адамланы 
жарыкъ кёллюлюклерине бек 
ыразы болгъанларын бирча 
чертгендиле, алай бу ишни 
къурауда уллу кёллюлюк сезил-
генин да жашырмагъандыла. 

- Мындан арысында  аллай 
фестивальла къураргъа, къо-
накъланы сейирсиндирирге, кё-
плени чакъырыргъа сюе эсек, 
ишге ие кёзден къараргъа, 
хар нени да аллындан сагъыш 
этерге юйренирге керекбиз. 

Жарсыугъа, ол кюнледе мен 
аллай зат кёрмедим. Биз былай 
этсе тап болур эди дегенликге, 
властьланы жанындан аллы-
бызгъа атлам этерге итиниулюк 
сезилгенди. Билмеген зат бар 
эсе, жарсыу жокъду; къоншу 
регионлада, ара шахарда ахшы 
сынам бла шагъырейленирге 
энтта да кеч тюйюлдю, - деген-
ди Пятигорскден келген ресто-
ратор Дмитрий Ким.

Айтханыбызча, гастротуризм 
кёп къыраллада туризмни энчи 
кесегиди. Россейде уа аны 
башха сфераладан айырыргъа 

энтта да юйренмегендиле. Алай 
эртте-кеч болса да аны къолгъа 
алмай боллукъ тюйюлдю. Аны 
ючюн а быллай туризмни би-
рикген концепциясын жарашды-
рыргъа керекди. Жыйылыугъа 
къатышханла бу ишни ассоци-
ация халда къуралгъан биригиу 
тамамларгъа кереклисин бел-
гилегендиле. Ала оюм этген-
ден, аны санына рестораторла, 
бизнесменле, турфирмаланы 
башчылары, ашарыкъ затла  
чыгъарыучула, фермерле эмда 
власть структураланы келечиле-
ри кирирге керекдиле.

Мурат Шогенцуков, ол сёзле-
ге къулакъ салып, шёндюледе 
санатор-курорт эмда туризм-

рекреация организацияланы 
биригиую къурала тургъанын 
билдиргенди, къонакълагъа 
уа сагъынылгъан  жумушланы 
аны мурдорунда тамамлар он-
гланы сюзерге чакъыргъанды.

Къонакъбайлыкъ туризмни 
айнытыугъа кёз къарамын Ха-
сан Гукетлов да туура этгенди. 
Ол билдиргенича, Россей Фе-
дерацияда туризмни 2035 жыл-
гъа дери айнытыу  стратегиясы 
барды. Бюгюнлюкде солургъа 

тышындан келгенлени ВВП-гъа 
къошумчулукълары 3,4 про-
центди. Сагъынылгъан жылгъа 
уа аны эки кереге кёбейтирге 
борч салыннганды. 

-Битеу  дунияда быллай ту-
ризмни 80 проценти юйюр 
бизнесди,  бизни республикада 
да бу жаны бла артыкъ башха-
лыгъы жокъду. Ол себепден 
предпринимательле бла бай-
ламлыкъда ишлерге, сфераны 
айнытыргъа чырмагъан кем-
чиликлени кетерир амалланы 
да къолгъа алыргъа керекди, 
- дегенди палатаны башчысы.  

Ол солургъа келгенлени жу-
мушларына къарау (сервис) 
бегирек да жарсытханын бел-
гилегенди. Болумну тюрленди-
рир ючюн а,  къонакъ юйлени, 
ресторанланы, башха объ-
ектлени ишчилерин юйретиу 
курсла бардырыргъа тийишли-
ди. Предпринимательлеге да 
бизнес-планла жарашдырыу, 
административ тыйгъычланы 
кетериу, финансла бла себе-
плик этиу жаны бла болушмай 
боллукъ тюйюлдю,- деп къош-
ханды Хасан Мухамедович.

Ызы бла Кантемир Давыдов 
Шимал Кавказны республи-
каларында туризм жаны бла 
белгили жерлени  къаллай бир 
адам билгенин айтханды эмда 

аланы сейирлерин ачыкълау 
интернет-мониторингни эсепле-
ри бла шагъырейлендиргенди. 
Анга кёре бир-бир субъектледе 
PR политикагъа хазна эс бурул-
майды. «Сёз ючюн, дюгерлиле 
хычинлерин, къарачайлыла 
да аллай ашарыкъларын  бла 
айранны гастрономия бренд-
леге чыгъарыу жаны бла бек  
къаты  къармашадыла. Экин-
чилери жыл сайын къадар 
халкъны жыйгъан тийишли 
фестивальла бардырадыла. 
Къабарты-Малкъарда да ол 
сынам  алынса иги боллукъ 
эди», - дегенди ол.

Жыйылыуда айтылгъанны 
эсеплерин чыгъара, гастро-
номия эмда тёрели туризм 
жаны бла болум республика-
да болгъан онглагъа чыртда 
келишмегенин, анда-санда 
биришер фестиваль бардырыу 
бла болмазлыгъын предпри-
нимательле эмда властьла толу  
ангылагъанларын белгилерге 
боллукъду. Аны тюрлендирир 
ючюн а,  айнытыу жолну бел-
гилеп, ишни къолгъа тынгылы 
алыргъа кереклиси баямды. 
«Узакъ жолну алгъа атлагъан 
къысхартыр» деген аллай  сёз 
барды да, бу ишде  да ансыз 
боллукъ тюйюлдю. 

УЛБАШЛАНЫ Мурат.

Кемчиликлени, жетишимлени 
юсюнден да - ачыкъ халда 

Илму тинтиулерине – бийик багъа

Элбрус райондан 

Къабарты-Малкъар Республиканы
Правительствосуну Председатели                                                            МУСУКЛАНЫ А.

юсюнден»  къырал программасына тюрлениуле кийириуню юсюнден

Къабарты-Малкъар Республиканы

Къабарты-Малкъарда  МЧС-
ге жангы адамла аллыкъдыла. 
Аны юсюнден Россей Федера-
цияны Энчи болумла жаны бла 
министерствосуну КъМР-де 
Баш управлениясыны тама-
тасы Михаил Надежин кёп 
болмай бардырылгъан пресс-
конференцияда айтханды.

-Отдан къоркъуусузлукъ-
ну кючлендирир ючюн, ол 
службагъа энтта да 120 адам 
а ллыкъбыз,  ведомствону 
боюнуна салыннган жангы 
борчланы толтурур ючюн да 
къошакъ халда 13 адам ке-
рек боллукъду. Нек дегенде  
мындан ары МЧС ишлене тур-
гъан эмда хайырланылыргъа 

берилген мекямлагъа 
да надзор этерикди. 
Инспектор отдан сакъ-
ланыу мадарла не халда 
болгъанларына къарап, 
эркинлик берилгинчи, 
юйге киши кёчерик тюй-
юлдю, - дегенди Михаил 
Владимирович.

Ол айтханнга кёре, 
МЧС-ни бир-бир бёлюм-
лери кетерилликдиле, 
алада ишлегенле башха 
бёлюмлеге бла учреж-
дениялагъа кёчюрюллюкдю-
ле. «Келир жыл 1 январьдан 
къыйын болумланы управ-
лениясыны арасы эмда От 
тюшюуге къажау федерал 

службаны КъМР-де биринчи 
отряды жабыллыкъдыла. Ала-
да къуллукъ этгенлени бири да 
ишсиз къаллыкъ тюйюлдю»,-
дегенди Баш управленияны 
таматасы.

Михаил Надежин  Россей-
ни МЧС-инде энчи составны 
социал болумуна эс бурул-
гъанын да чертип айтхан-
ды. Ол билдиргеннге кёре, 
ведомствону башчысы Ев-
гений Зиничевни  буйругъу 
бла келир жылдан башлап 
от ёчюлтюучюню айлыгъы 32 
минг сомгъа жетдирилликди. 
Анга бюджетде ахча салынн-
ганды. Жашар жерлери бол-
магъанлагъа фатар алыргъа 
субсидияла берилликдиле. 
Алты-жети жылны ичинде оче-
редьге тургъанланы барысын 
да фатарла бла жалчытыргъа 
белгиленеди.

ЮСЮПЛАНЫ Галина.

Къоркъуусузлукъну кючлендирирге деп этилген мадарла

Энергетика

Нальчикде гастрофести-
вальны кезиуюнде.

КЁРМЮЧ

Нальчикде Къырал кон-
церт залда "Фахмулу ата-
аналаны школу" деген ат 
бла республикалы конфе-
ренция ётгенди. Аны ача, 
КъМР-ни жарыкъланды-
рыу, илму эм жаш тёлюню 
ишлери жаны бла мини-
стрини къуллугъун тол-
тургъан Ауес Кумыков бу 
школ "Сабийлери болгъан 
юйюрлеге себеплик этиу" 
деген федерал проектге 
кёре къуралгъанын бил-
диргенди. Бери келгенле 
кёп затха юйренириклери-
не ышаннганын айтханды. 

Тиширыуланы респу-
бликалы союзуну башчы-
сы Аулият Каскулова уа, 
бусагъатдагъы сабийле 
компьютерлени, тюрлю-
тюрлю гаджетлени, теле-
экранланы алларында 
асыры кёп олтургъан-
дан, саулукъларына хата 
салгъанларын эсгертип: 
«Быллай школ ол жаны 

бла тюз амал табаргъа 
юйретирге да боллукъду. 
Аны баш магъаналы борчу 
-  сабийлери болгъан юй-
юрлеге эс бурууду, алагъа 
болушууду»,- дегенди.

Конференция беш сек-
циягъа юлешинип барды-
рылгъанды. Алада быллай 
темала сюзюлгендиле: 
келир заманнга усталыкъ 
сайлау, сёзлени тюз ай-
тыу, школгъа дери жыл 
санда балачыкъланы юй-
ретиу, адеп-къылыкъгъа 
тюшюндюрюу, кичи клас-
слада окъугъанланы сай-
лаулары, сабийни хыпы-
ярлыгъы, школ жашауда 
тюбеген чырмаула, ком-
пьютер оюнладан тыйыуну 
амаллары эм башхала. 

Форумгъа 150-ден ар-
тыкъ адам къатышхан-
ды. Аланы араларында 
устазла, юйретиучюле, 
ата-анала да бар эдиле. 
Ала ишлеген кезиуде, са-

бийлени булжутурча да 
амалла къуралгъандыла. 

-Бу конференция сейир-
лик майданды. Ол, сабий-
ни фахмусун заманында 
ачыкъларгъа себеплик 
этиу бла чекленип къал-
май, саулукълу жашау хал-
ны бардырыргъа, эринмей 
ишлерге, ниет-къылыкъ 
жанын да айнытыргъа 
аламат онгла ачады. Иш-
леген адам саулукълу, 
ариу къылыкълы, кёпню 
билген, ата-ананы айтха-
нын жерге салмай этген, 
иги окъугъан, спорт бла 
да кюрешген сабийлени 
къалай ёсдюрсюн? Ма ол 
соруугъа мында жууапла 
табаргъа боллукъду. Мен 
бери келгениме бир да 
сокъуранмайма,-дегенди  
юч сабийни анасы Татьяна 
Невинная.

ХОЛАЛАНЫ Марзият.
Суратны автор 

алгъанды.

 ЭКИ КЮН 
ЖАРЫТХАН САБИЙЛИК

Атасы Саф эки кере юйдегиленн-
генди. Ол аны ислам дин берген 
эркинлиги эди. Эки ананы – Минле-
ямал бла Вазифаны къолларында 
ёсгендиле онеки сабий. Быллай 
юйюрледе болуучусуча, ала мюлк 
жюрюте, мал тута, жер сюре бил-
гендиле. Къолайлары да аман бол-
магъанды. 

Мустай Карим «Узакъ, узакъ са-
бийлигим» деген автобиографиялы 
повестинде айтханыча, аны кеси 
анасы Вазифа ариу жырлагъанды, 
тепсегенди. Тамата анасы уа,  са-
бийден ауругъан тиширыулагъа къа-
рагъан аначы, кёп жомакъ билгенди, 
ингир сайын от жагъада олтуруп, аны 
тёгерегине жыйылгъан сабийлеге 
айтханды аланы. 

Тиширыула бир бирлери бла ариу 
жашагъандыла. Андан болур, Мустай 
тамата анасын юйню чигинжисине 
санагъанды, аны битеуда сабийлигин 
ол жарытханды. Уруш аулагъында 
жаралы болуп, эси кетип тургъанда, 
эки анасы да келгендиле аны кёз 
аллына. Тамата анасы таукеллик 
бергенди. «Битеу бизни насыбыбыз, 
къууанчыбыз, жарсыуларыбыз, ачы-
уларыбыз, харкюнлюк ишибиз, узакъ 
умутларыбыз, да аны тёгерегинде ай-
ланнгандыла», - деп эсгергенди ол. 

Колхоз къуралгъанда, Сафны 
юйюрю ары биринчиледен болуп 
киргенди. Сабийле школда окъугъ-
андыла. 

ИЛХАМЛЫ 
ДУНИЯГЪА  АТЛАМЛА

Алтынчы классда Мустай  бирин-
чи назмусун жазгъанды. Оналты 
жылында уа аны «Жаш къурулуш-
чу» деген газетде басмалагъан-
дыла. Ол жыл окъуна атасы аны 
Уфада педагогика рабфакга сал-
гъанды. Аны 1937 жылда бошап, 
жаш Башкир педагогика институтха 
киргенди. 

Анда окъуй тургъанлай, «Лени-
нец» газетде бла «Пионер» жур-
налда корреспондент болуп ишле-
генди. Аны жазгъанларын окъуп, 
Башкъортостанны белгили поэти 
Баязит Бикбаев  «Белгисиз къо-
накъ» деген повестин «Октябрь» 
журналда  басмалагъанды. 1938 
жылда уа онтогъузжыллыкъ Му-
стайны «Отряд жолгъа чыкъгъан-
ды» деген аты бла биринчи назму 
китабы чыкъгъанды. 

Студент заманында окъуна  Ка-
рим Башкъортостанны Жазыучула 
союзуна киргенди, анда ишлегенди. 
Тюз да Уллу Ата журт урушну аллын-
да аны «Жаз ауазла» деген аты бла 
экинчи китабы да чыкъгъанды. 

ЖАШАУ 
ЧАРХНЫ БУРУЛУУУ

Хар не да адам кеси сюйгенча 
болуп бармайды. Институтну бо-
шагъанлай, Мустай Карим Рауза 
Суфьяновна бла юйюр къурагъ-
анды. Жаш устазланы экисин 
да ишлерге Ермекеев районнга 

жибергендиле.  Алай ары Рауза 
кеси баргъанды. Уруш башланып, 
поэтни 10 июльда аскерге чакъыр-
гъандыла. 

Мустай Карим, Муромда связьны 
аскер училищесинде тёрт ай окъуп, 
кичи лейтенант чыны бла 17-чи мо-
тострелок  бригадада связьны тама-
тасы болгъанды. Къазауат жолларын 
Брянск жанында башлагъанды. 1942 
жылда 25 августда ауур жаралы бо-
луп, тёрт айны госпитальда жатып, 
фронтха журналист болуп къайтхан-
ды. Алгъа «За честь Родины» деген 
татар тилде чыкъгъан газетде, ызы 
бла 3-чю Украин фронтну  «Совет-
ский воин» газетинде ишлегенди. 

Хорламгъа Австрияда тюбегенди.
Уллу Ата журт урушда этген жигит-

лиги ючюн ол  Ата журт урушну  II эм I 
даражалы орденлерине, «Белградны 
азатлагъаны ючюн», «Будапештни 
алгъаны ючюн» эм «Венаны алгъаны 
ючюн»  деген майдаллагъа тийишли 
болгъанды.

МАМЫР ЖЫЛЛАДА  
Урушдан сора ол аны юй бийчеси 

бла жашы сакълап тургъан Уфагъа 
къайтханды.  Фронтда жазгъан затла-
рын жыйышдырып, 1947 жылда сол-
дат жолланы юслеринден «Къайтыу» 
атлы очеркле китабын чыгъаргъанды. 

Бу жыллада Мустай Карим кесин 
драматургия жанрда да кёргенди – 
«Той бара турады» деген пьесасын 
жазгъанды. Аны бла бирге сабийлеге 
аталгъан «Бизни юйню къууанчы» 
деген повестин да. 

1950 жылда    «Жангыз акътерек», 
экинчи жыл «Жырланмагъан жырым» 
деген пьесаларын да тамамлагъанды. 
Аланы Башкир Академия драма театр 
салгъанды. Алай а назму жазгъанын 
бир заманда да къоймагъанды. «Орус 
тюйюлме мен, алай а россейлиме» 
деген белгили назмусун, «Европа-
Азия» деген назму къауумун да бас-
малагъанды.

Поэтге эс буруп, совет эм тыш 
къыраллы жазыучуланы араларында 
байламлыкъны кючлер ючюн, аны бир 
къауум адам бла Къытайгъа, Тайланд-
ха, Вьетнамгъа жибергендиле. Андан 
къайтхандан сора жолоучулугъуну 
юсюнден  «Черекле хапар айтадыла» 
деген назму китабын жазгъанды.

1963 жылда анга «Башкъортостанны 
халкъ поэти» деген ат аталгъанды. Ол 

жыл поэт «Ай тутулгъан кече» деген 
трагедиясын жазып бошагъанды. 
Анга кёре Малкъар театрда да эсде 
къалгъан оюн салгъандыла.  Башкир 
драматургияда ол ариу ыз къойгъан-
ды - «Айгульну къыралы», «Салават», 
«Прометей, атма отну!» деген пьеса-
ланы авторуду. 

1967 жылда «Ай тутулгъан кече» 
деген трагедиясы башкир сахнада 
салыннганда, анга РСФСР-ни К.С. 
Станиславский атлы къырал саугъ-
асын тийишли кёргендиле. Ол жыл 
Мустай Карим «Сайламаларыны» 
биринчи тому ючюн Салават Юлаев 
атлы республикалы премияны да 
алгъанды.

ЧЫГЪАРМАЧЫЛЫГЪЫ БЛА 
ЖАМАУАТ ИШИ

1971 жылда Мустай Каримни баш-
кир тилде сайламалары беш китап 
болуп, 1978 жылда уа «Узакъ, узакъ 
сабийлигим» деген китабы чыкъ-
гъандыла.  Повесть автобиографи-
ялыды. Ол якут эм башха тиллеге 
кёчюрюлгенди.  Аны бла «Прометей, 
атма отну!» деген пьесасы ючюн 
жазыучугъа 1984 жылда Ленинни са-
угъасын бергендиле.  «Годам вослед» 
деген назму жыйымдыгъы ючюн а 
поэт СССР-ни Къырал саугъасына 
тийишли болгъанды. 

Совет къырал чачылгъандан сора 
ол, Башкъортостанны Баш Советини 
депутаты къадарында, миллет тилле-
ни сакълау жаны бла кёп иш этгенди. 
Аны бир излеми - республиканы тама-
тасы башкир тилни билирге керекди 
деп, ол айтхан регионну айырыу за-
конуна киргенди. 

1995 жылда Мустай Каримни  уруну-
уда, илмуда, культурада, искусствода, 
халкъла арасында шуёхлукъну кючле-
уде жетишимлери ючюн «За заслуги 
перед Отечеством» деген III дара-
жалы, 2004 жылда уа - кёп жылланы 
ичинде россей адабиятны айнытыуда 
этген иши ючюн «За заслуги перед От-
ечеством» деген II даражалы орденле 
бла саугъалагъандыла.

«Жашауну чакълары» деген китабы 
да 2004 жылда чыкъгъанды.

2005 жылны март айында Баш-
къортостанны  жаш тёлю миллет  
театры, режиссёр бизни жерлешибиз 
Къулбайланы Мусалим болуп, Мустай 
Каримни пьесасына кёре «Бизни 
юйню къууанчы» деген спектакльни 
салгъанды.

Автор саулукъда ол ахыр оюн эди. 
САУЛАЙДА 

МАЛКЪАРНЫ ШУЁХУ
Къайсынны жашауунда жарыкъ 

ыз къойгъан адамладан бири эди 
Мустай Карим. Экиси да – аз адам-
лы миллетлени келечилери, бир за-
манда туууп, социалист къурулушну 
кезиуюнде билим алгъандыла. Уллу 
Ата журт урушда туугъан жерлерин 
къорууларгъа  бирча чыкъгъандыла, 
аскер журналистле болгъандыла.

Мустай  бери Къайсыннга къо-
накъгъа кёп кере келгенди. Бюгюн 
аланы бирини юсюнден сёз бар-
гъанда, шуёхланы барын да сагъ-
ынабыз: дагъыда Расул Гамзатов 
бла Давид Кугультинов. Белгили 
жашлары тёрт халкъны да – мал-
къар, башкир, авар, къалмукъ – 

атларын айтдыргъандыла.  
Аланы шуёхлукълары келген, кел-

лик тёлюлеге да дерсдиле, юлгю-
дюле.

Къулийланы Къайсын: «Мен Мустай 
Каримни чыгъармаларындан сора 
Башкъортостанны юсюнден зат да 
окъумай, бир башкирлини кёрмей 
турсам да, аны кесин, халкъын да 
билгеннге санарыкъ эдим», - дегенди.

 Ол да бек багъалагъанды таулу 
поэт шуёхун.  «Кёп жыл алгъа Къулий 
улуну туугъан жеринде биз экибиз да 
къая башында бара эдик, булутладан 
да бийик. Манга ол жаяу жолчукъ 
къоркъуулу болса да, ол а юйренчек 
эди. Ол заманда мен жашау жолун 

быллай жаяу жолчукъ бла башлагъан 
адамны къылыкъ хунерини юсюнден 
оюм этгенме. Алай таукел атлай 
эди ол! Тюз да ма алай ёхтем атлай 
ётгенди жашауну. Ол жаяу жолчукъ 
Чегемде башланып, Чегемге къайт-
ханды», - деп жазгъанды ол.

Бир кере КъМР-ни культурасыны 
сыйлы къуллукъчусу Ботталаны Мурат 
алай айтхан эди: «Уфагъа жумуш 
бла барып, Мустай Карим бла та-
нышханымда, ол манга Къайсынны 
бетинден бек иги болгъанын унут-
майма. Бир сейирим а, беш жыл озуп 
жангыдан ары тюшгенимде, театрны 
босагъасында сюелип тургъанымлай, 
мени танып, сёлешген эди. Унутмай 
тургъанына сейирсиннгенимде: «Мен 
Къайсынны жерлешини атын къа-
лай унутурма, Мурат!» – деп, атымы 
айтып, кёлюмю таула бла тенг этген 
эди…»

ЭСДЕ ТУТУУ
Окъуучула сюйген поэт, жазыучу, 

драматург Мустай Карим 2005 жыл-
да ауушханды. Ол Уфада муслийман 
къабырлада асыралыпды.

2013 жылда уа ол да, сабийлери 
Ильгиз бла Альфия, туудугъу Темир-
булат да  аталарыны  аты бла фонд 
ачхандыла.  Аны баш иши башкир 
тилни сакълау эм башкир адабият-
ны айнытыуду. Жарсыугъа, жашы 
быйыл ауушханды.  

Поэт дагъыда Ленинни (эки кере), 
Урунууну Къызыл Байрагъыны, 
Халкъла шуёхлугъуну, Къызыл Жул-
дузну, «Сыйлылыкъны белгиси» 
орденлеге тийишли болгъанды. 
Аны Башкъортостанны Илму ака-
демиясыны сыйлы академигине 
айыргъандыла. 

Атын Москвада, Уфада, Алма-
Атада, Къазанда, Башкъортостанны 
башха шахарларында, эллеринде 
орамла, Уфада миллет жаш тёлю 
театр, аэропорт, школла, самолёт, 
круиз лайнер да жюрютедиле. Уфада 
Профсоюзланы юйюню аллында 
эсгертмеси сюеледи. 

Жыл сайын  жазыучуну  аты бла 
Башкир къырал университетни фи-
лология факультетинде иги окъугъан 
студентле стипендия аладыла. Аны 
юсюнден кёп кере кино алдыргъан-
дыла, сураты бла экисомлукъ ахча 
чыкъгъанды. Бизни республикада 
уа Къайсынны антлы шуёху Мустай 
Каримни  аты Чегем ауушда бий-
иклиги 3555 метр болгъан таугъа 
аталгъанды.

МУСУКАЛАНЫ Сакинат.

Малкъар халкъ кёчю-
рюлгенде, Диналаны 

Матууну жашы Юсюп тёрт 
классны энди бошагъан 
эди. Ала Къыргъызстанны 
Кант районуну Ленин атлы 
колхозуна тюшгендиле. Кёп 
да бармай жаш машина-
трактор станцияда (МТС) 
прицепщик болуп ишлеп 
башлайды. Жыл ётгенлей, 
эл мюлк машиналаны иги 
билгени ючюн, тракторну 
жюрютюрге эркинлик бе-
редиле. Алай бла Юсюп 
сюргюннге тюшгенлени 
арасында биринчи трактор-
чу болады.

Андан бери аны жашауу 
техника бла байламлыды. 
Тракторда ишин бир кюннге 
да къоймай, берген планла-
рын артыгъы бла толтуруп 
тургъанды. Колхоз да бай 
болгъанды, иги ишлеген-
лени терк-терк белгилеген-
диле - сыйлы грамотала, 
будай да бергендиле. Дина 
улу да иш кёллюлюгю ючюн 
таматаладан кёп махтау 
алгъанды.

Ата журтха къайтыргъа 
эркинлик берилгенде, 

Диналары олсагъат жол 
кёллю болгъандыла. Алай 
къыргъызлыла иш кёллю 
таулуладан айырылыргъа 
уллу сюймегендиле. «Тир-
ликни жыйгъынчы окъуна 
тур, мен кесим сени само-
лётха миндирип ашырырма 
деп, мюлкню башчысы 
манга бек къаты тилеген-
ди»,- дейди Юсюп, ол за-
манланы эсине тюшюре.

1957 жылда Юсюп къа-
рындашлары бла бирге 
Быллымгъа къайтады. 
Мында уа бир зат да жокъ, 
болгъан чачылып. Таулула-
ны эски юйлерине да баш-
хала ие болуп. Не медет, 
жангыдан журт къураргъа 
тюшдю. Элде колхоз ишлеп 
башлады. Анга ол кезиуде 
Мурачаланы Жашарбекни 
жашы Аубекир таматалыкъ 
этгенди. Юсюп биягъы ары 
биринчи тракторчу болуп 
киреди.

- Колхозда машинала, 
тракторла да аз болгъанла-
ры ючюн, бир-бирде эки-юч 
ишге бёлюнюрге тюшгенди. 
Мен сабан сюрюрге, юйле 
ишленирик жерлени тюзе-
тирге, къошлагъа, бичен-
ликлеге баргъан жолланы 
да салыргъа жетишгенме. 

Андан сора да, элге агъ-
ач, башха зат келсе 

да, жашла бла изеу къурап 
жыйышдыргъанбыз. Сау-
лай айтханда, механизатор-
ла, малчыла, къурулушчула 
эм сабынчыла да заманла-
рын, къарыуларын аямай, 
элни, колхозну да аягъы 

юсюне этерге кюрешгенди-
ле, - дейди Дина улу.

Колхозну Прохладна 
районда да уллу сабан-
лыкълары болгъандыла. 
Алада будай, нартюх эм 
башха затла ёсдюргендиле. 
Специалисте бла эл мюлк 
техника жетишмегенлери 
ючюн иш узакъгъа созу-
лургъа боллукъ эди. Алай 
жигер жашланы хайыры 

бла ол кемчиликлени ке-
терирге онг табылгъанды. 
Хар жерде да трактор керек 
болгъаны себепли Юсюп, 
бирсилеге юлгю кёргюзте, 
къайсы ишге да тири къа-
тышханды. Кюндюз будай-
ны жатка бла оргъандыла, 
жыйгъандыла, кече уа жер 
сюргендиле. Колхоз къы-
ралгъа кёп мирзеу ётдю-
рюрге асыры итиннгенден, 
сабанчыла арымай-талмай 
къармашхандыла.

Алай бла тирлик къо-
ранчсыз жыйылгъан-

ды. «Биринчи жылда бол-
магъанча бай тирлик алгъа-
ныбыз эсимдеди. Жел урса, 
будай, тенгиз толкъунлача, 
ары-бери чайкъалгъанды»,- 
деп эсгереди тамата.

Бригада тюзледе жумуш-
ларын бошагъандан сора 
бичен хазырларгъа элни 
башына - Къыргъа - чыкъ-
гъанды. Колхозну биченли-
гини кёбюсю мында бол-
гъанды. Быллай уллу жерни 
тракторсуз терк чалып бо-
шаргъа амал жокъ эди. Ол 
себепден Юсюп биринчи 
жылда окъуна тракторгъа 
косилканы жарашдырып, 
нёгери бла бирге бу жу-
мушну къолгъа аладыла. 
Ол тик жерлени окъуна бир 
затына да санамай чалып 
баргъанындан уллу уста-
лыгъы болгъаны кёрюне 
эди. Бригадада ишлегенле 
да, шападан башлап жый-
ынны таматасына дери, би-
теу кючлерин салып урунн-
гандыла.

Колхозда иш бир за-
манда да бошалмай-

ды. Кюз артында малла 

жайлыкъладан тюшеди-
ле. Юсюп алагъа кёчерге 
болушханды, къошлагъа 
баргъан жолланы жангырт-
ханды, бичен ташыгъанды. 
Таулада къар терен жау-
са да, Балыкъ-Башында 
къошлагъа къышны узуну 
жюрюрге, энчи эс бурургъа 
тюшгенди. Ол себепден 
трактор бла жолну къар-
дан тазалап, машиналаны 
тартып ёрге чыгъаргъан-
дыла. Сыртда уа, техника 
баралмай, мал ашны ин-
башларында ташыргъа 
тюшгенди.

Юсюпню башламчы-
лыгъы бла элде кёп 

ахшы иш тамамланнганды. 
«Элге деп агъач келгенди, 
аны терк алып кетигиз, деп 
билдиредиле да,  къауум 
жаш болуп ингирге Наль-
чикге жетебиз. Сау кечени 
эки вагондан томуроуланы 
къотарып, машиналагьа 
жюклейбиз»,- деп  эсгере-
ди жигитибиз.

Дагъыда аллай бир шарт: 
жайлыкълада къошладан 
бирин жамаргъа керек 
болгъанды. Жол а жокъ. 
«Мен бюгече къошха жол 
этмей къоймам дейме да, 
башындан башлап, эрт-
тенликге жолну къошха 
дери ётдюреме. Аны эт деп 
манга бир адам да къыс-
магъанды, кесим жюрегим 
тёзмей ишлегенме»,-дейди 
тамата.

Диналаны Юсюп Не-
пеланы Локъманны 

къызы Лиза бла эки жаш 
бла эки къыз ёсдюргенди-
ле. Бюгюнлюкде аланы хар 
бири юйюр къурап, бири-
шер жерде бет жарыкълы 
урунадыла. Алай болмай 
да амалы жокъ эди - ата-
лары алагъа не жаны бла 
да юлгюлюдю.

Ол тутхан ишине не за-
манда да жууаплы кёзден 
къарагъанды, не къыйын 
ишден да артха турмагъ-
анды, боюнуна салыннган 
борчну артыгъы бла толтур-
гъанды. Аны ол къыйынына 
бийик багъа да берилген-
ди - ол Урунууну Къызыл 
Байрагъыны ордени бла 
саугъаланнганды, дагъыда 
кёп майдалгъа, ол санда 
ВДНХ-ны алтын эм кюмюш 
майдалларына, сыйлы ди-
пломуна да тийишли бол-
гъанды. «Механизаторланы 
битеусоюз эришиулерини 
алчысы» деген белгиси да 
барды. «Москвич» машина 
бергенлерин а ол эсине 
бютюн ёхтемленип тюшю-
реди.

БЕККИЛАНЫ Омар. 
Быллым эл.

«Ол бийик профессионал-
ды,  билимлиди, сабийлени 
сюеди, усталыгъына керти-
чиди. Окъутуу-юйретиу ишни  
бютюн магъаналы амалла-
рын излеуню жолундады. 
Дерслеге тынгылы хазыр-
ланнган заманында, саулай 
классны энчилигинден сора 
да, хар окъуучуну психологи-
ясын, жыл санын, аны онгла-
рын  эсине алады. Окъутууда  
бусагъат заманны психология 
эм педагогика ызларын хай-
ырланады,  информация-
коммуникация технологияны 
ишине сингдиреди. 

Сохталаны, ата-аналаны, 
биргесине уруннганланы 
араларында сыйы-намысы 
жюрюйдю, анга  билимли пе-
дагог эмда тюзлюкню сюйген 
инсан дерге боллукъду». Бу 
сёзлени  Тырныауузну 5-чи 
номерли гимназиясыны ди-
ректору Моллаланы Фатима 
Чабиловна  информатикадан 
бла математикадан устаз Те-
бууланы Мариямны юсюнден 
айтады.

Кесини сынамын эм адам-
лыкъ ышанларын  педагог  
«Россейде жылны уста-
зы-2019»  Битеуроссей эри-
шиуню муниципал кезиуюнде 
да кёргюзтгенди. Сейир тюй-

юлдю  ол анда экинчи сыйлы 
жерни алгъаны да. 

- Устаз болургъа сабийли-
гимден бери сюйгенме, - деп 
хапарлайды кесини юсюнден  
Мариям  Расуловна. - Биринчи 
устазым Светлана Семёновна 
Галаова эди, анга ушаргъа 
излегенме, ол манга  бек 
иги, бек огъурлу, акъыллы  
инсанча кёрюннгенди. Аны 
хар къылыгъын жаратханма, 
дерслерине ауругъанымда 
окъуна ашыкъгъанма. Светла-
на Семёновнагъа хурметими 
сёзле бла айтып билдирирча 
тюйюлдю.  Аны хайырындан 
сюйгенме школну да, бу уста-
лыкъны да. Аны: «Билмеген 
айып тюйюлдю, окъумагъан 
айыпды», -деген сёзлерин 
эсимден кетермейме.

Мариям кеси бек иги окъ-
угъанды,  математикадан 
бла физикадан  район эм 
республикалы олимпиада-
лада  бийик кёрюмдюле кёр-
гюзтгенди.  Муратын а бир 
заманда да къоймагъанды, 
башха усталыкъны юсюн-
ден сагъышланнган да эт-
мегенди, устаз боллугъуна 
бир да ишекли тюйюл эди.  
Мектепни алтын майдалгъа 
бошап, ол Къабарты-Мал-
къар къырал университетни  

математика эм информатика 
факультетине киргенди.  Ол 
дерсле аны энчи сейирин 
къозгъагъандыла не заманда 
да.  Ахшы окъугъаны ючюн  
«Россейни фахмулу сабий-
лери»  программагъа кёре 
энчи стипендиягъа тийишли 
болгъанды. Университетни 
да ол айырмалы диплом бла 
тауусханды.

- Насыплы эдим сабийли-
гими бек жарыкъ жыллары 
озгъан жерге къайтыргъа, 
- деп хапарлайды Мариям 
Расуловна. - Кеслерини окъ-
уучуларынача, мында манга 
бек жылы тюбегендиле. Сы-
намлы устазла хар сорууума 

жууапла бергендиле, не жаны 
бла да болушхандыла, мен а 
дерслерими жарыкъланды-
рыу, сейир халда оздурургъа 
кюрешгенме. 

Къоркъгъаным бошдан 
болгъанын ангылагъанма. 
Хар окъуучуну жюрегине жол 
табып, ала бла байламлыкъ-
ла къураялгъаныма ыра-
зыма. Дерследен тышында 
ишге да, сёзсюз, эс бурама 
– математика викторинала, 
КВН-ле, брейн-рингле къу-
райбыз, сабийле да алагъа 
сюйюп къатышадыла.  Керти 
илмуланы теренирек билирге 
излегенлеге уа  жай солуу 
кюнледе гимназияда мате-
матика школ ачханбыз.

Бюгюнлюкде Тебууланы 
Мариям  сынамлы устазды. 
Шёндюгю мектепде  иннова-
цияла амалла болмагъанлай 
жарамагъанын билебиз, аны 
себепли ол да  Федерал 
къырал билим бериу стан-
дартланы чеклеринде  уста-
лыгъын ёсдюргенлей турады.  
Бир къырал экзаменни бар-
дыргъан пунктда  бир ненча 
жылны техника специалист-
ни ишин тындырады. Аны 
къырал эсеп аттестацияны 
бардырыуда  бийик къураучу 
хунерлиги ючюн  КъМР-ни 

Жарыкъландырыу, илму эм 
жаш тёлюню ишлери жаны 
бла министерствосуну Билим 
бериу мониторинг эм стати-
стика арасыны  ыразылыкъ 
къагъыты эм Элбрус районну 
билим бериу управлениясы-
ны Сыйлы грамотасы бла 
саугъалагъандыла.

Ол гимназистледен волон-
тёр къауумну да къурагъанды, 
ала шахарда болгъан жумуш-
лагъа тири къатышадыла. 
Жер-жерли самоуправления-
ны район советини  Жаш тёлю 
палатасыны председатели 
болгъаны себепли  ол жый-
ылыулада  жаш адамла бла 
байламлы сорууланы кётюр-
генлей турады, бирси депу-
татла бла биригип, жашланы 
бла къызланы жашаулары 
сейир ётерча, аланы ахшы жу-
мушлада тириликлери баям-
ланырча кюрешеди, тюрлю-
тюрлю акцияла бардырады. 

Мариям Расуловна кесин 
насыплы инсаннга санайды. 
Ол школгъа, окъуучуларына 
тартыннганлай, аланы из-
легенлей турады.  Тириликни 
уа, кеси айтханнга кёре, анга 
сюйген таулары саугъалай-
дыла. 

ТЕМИРЛАНЫ Анатолий.

Ата-аналагъа аламат школ

Абадан тёлюбюз

ХАЛКЪЫНЫ АТЫН УЗАКЪ КЕНГЛЕДЕ 
АЙТДЫРГЪАН ЖАН ЖУУУГЪУБУЗ

Мустай Карим туугъанлы – 100 жыл
Башкир  поэт, драматург, Социалист Урунууну Жигити, РСФСР-ни 

искусстволарыны сыйлы къуллукъчусу, Башкир АССР-ни халкъ по-
эти, Ленин атлы эм СССР-ни Къырал саугъаларыны лауреаты Мустай 

Карим  1919 жылда 20 октябрьде Кляшево элде туугъанды. Аны керти 
аты Мустафа Каримовду, атасы - Саф.

ПРОФЕССИОНАЛЛА

«Хар окъуучуну жюрегине жол табалгъаныма ыразыма»

Къулийланы Къайсын, Давид Кугультинов, Мустай Карим, Расул Гамзатов.

ТЕКУЛАНЫ Хауа

Ыспаслау

 «Сауутну юсюнден» эмда 
«Ууну эм уучу хазнаны сакъ-
лауну юсюнден эмда РФ-ни 
бир-бир законларына тюр-
лениуле кийириуню юсюн-
ден» федерал законлагъа  
этилген тюрлениуле 2020 
жылда 29 январьдан  кюч-
лерине кирликдиле. 

КъМР-ни прокуратура-
сындан бизге ангылатхан-
ларыча,  сёз садакъны эмда 
арбалетни уучу сауутха тенг 

этиуню юсюнден барады. 
Анга тийишлиликде, уучу 
билети эмда   сауутну асы-
раргъа, жюрютюрге эркин-
лиги болмагъан инсанлагъа 
садакъны, арбалетни саты-
угъа чек салыннганды. Бир 
инсаннга уа бешисинден  
кёпню алыргъа эркин этил-
мейди. 

Дагъыда, садакъны, ар-
балетни сатып алгъандан 
сора, аланы сауутланы жю-

рютюуге жууаплы власть ор-
ганда эсепге салыргъа тий-
ишлиди. Инсан белгиленн-
ген сауут бла беш жылгъа 
бир кере хайырланыргъа 
саулугъу жарагъаныны, ол 
наркотикле, психотроп затла 
ичмегенини юслеринден 
медицина эсгертиулени кёр-
гюзтюрге борчлу этилгенди.

ТИКАЛАНЫ Фатима 
хазырлагъанды. 

Къабарты-Малкъарны бийик- 
тау заповедниги табийгъатха 
къалауурлукъ этгенли къыркъ 
жылдан артыкъ болады. Анда 
уруннганла бу  байрам бла бай-
ламлы таматалары Газаланы 
Хаджи-Муратха ыразылыкъла-
рын билдиредиле. Аны бийик 
усталыгъын, арымай-талмай 
къармашханын, не къыйын 
ишледен эмда борчладан арт-
ха турмагъанын, къыралда 
табийгъатны сакълау  ишни 
айнытыугъа аслам кюч-къарыу 

салгъанын белгилейдиле.
«Хаджи-Мурат Мухтарович за-

поведникде 2004 жылдан бери 
урунады. Ишни хар энчилигин 
жик-жиги бла биледи. Аны хай-
ыры бла учрежденияны мюлк 
онглары иги да кючленнгенди-
ле; экология кинотеатр эмда 
музей ачылгъандыла, экология 
жолчукъла эмда маршрутла 
къуралгъандыла. Туризмни ай-
нытыугъа, илму-излем ишлеге 
эмда экология мониторинг-
ни тамамлаугъа да аслам эс 

бурулады»,-деп жазгъандыла.
Бу мюлк Черек эм Чегем рай-

онлада аслам жерни (83 минг 
гектарны) алады. Анга Хазни-
дон, Сукан, Огъары Малкъар, 
Бызынгы эм Чегемде Башил 
участкала киредиле. Ол къурал-
гъанлы бу  тийреле бир ненча 
кере тюрленнгендиле, кенгер-
тилгендиле. Бизни къыралда, 
саулай Европада окъуна эм 
бийикде орналгъан заповедник 
ма буду.

Жер башында табийгъат 
адам улудан эсе иги да алгъа 
къуралгъанды. Ол мындан 
арысында да болурча аны сакъ-
ларгъа, аяулу кёзден къараргъа 
керекди.

ОМАРЛАНЫ Мурат
 хазырлагъанды.

Тырныауузда «Геолог» 
спорт-саулукъландырыу 
комплексде ич ишлени 
органларында ишлей тур-
гъанлай ёлгенлени хур-
метине каратеден турнир 
тёртюнчю кере бардырыл-
гъанды. Анга Шимал Кав-
казны беш регионундан, 
Къалмукъдан бла Кърым-
дан да жаш спортчула 
келгендиле.

Къабарты-Малкъардан кара-
тистле бу эришиуледе сыйлы 
майдалладан онусун къытхан-
дыла. Кеслерини жыл санла-
рына бла ауурлукъларына кёре 
эрише, Тырныаууздан Мария 

Шмакова, Гежаланы Лейла, 
Даяна Жемухова, Оракъланы 
Алий бла Керим Алихаджиев, 
Нальчикден Алина Балкарова, 
Арнелла Губашиева, Аскер 
Губашиев, Марат Цориев бла 
Текуланы Алим жетишимли 
болгъандыла. Республикабыз-
ны спорт школларына жюрюген 
башха жаш спортчуларыбыздан 
сегизиси - экинчи, 12-си уа 
ючюнчю жерлеге чыкъгъан-
дыла.

 Хорлам болдургъанлагъа бла 
алчы жерле алгъанлагъа кубок-
ла, майдалла, грамотала эмда 
багъалы саугъала бергендиле. 

Анатолий ТЕМИРОВ.
 

Жаш адамла алгъа Бахсан ёзенинде 
«910» бийикликде болгъандыла, ары 1942 
жылда Къызыл аскер ауузну къорууларгъа 
чыкъгъан эди. Душман былайтын Нальчикге 
бла Тырныауузгъа ётер муратлы эди. Алай бу 
бийикликде совет аскерчиле 1-чи румын ди-
визияны тыйгъандыла, ала бир айны ичинде 
солдатларыны асламысын тас этгендиле. Ол 
болжалны ичинде Нальчикни къорууланы-
угъа хазырлагъандыла, бек башы уа – Тыр-
ныауузну вольфрам-молибден комбинатыны 
ишин тохтатхандыла, жыйылгъан магъадан-
ны тышына чыгъаргъандыла, шахарчыланы 
къоркъуусуз жерге элтгендиле. 

Мокъаланы Тенгиз белгилегенича, Кавказ-
ны азатлауда бу сермешлени магъаналары 
уллу болгъанды, артда ала Къабарты-Мал-

къарда ётген къазауатладан эм къыйынла-
рындан бирине саналгъандыла. Былайда 
ёлгенлеге хурмет эте, проектге къатышханла 
эсгертмеге гюлле салгъандыла. Ызы бла ала 
Заюковода урушда жоюлгъан аскерчилени 
эсгертмелерине баргъандыла, бу элден 
къазауатха мингден аслам адам кетгенди, 
аладан жартысындан кёбюсю артха къайт-
магъандыла. Андан ары жаш адамланы 
жоллары Хара-Хора таугъа бла Бахсан 
ауузундан Акъ-Топуракъ аууш бла Чегем 
ауузуна болгъанды. Хара-Хорада вермахтны 
румын бёлюмлери тургъандыла, анда таш-
ладан биринде «28.10.42» деген жазыулары 
бла белги сакъланнганды, ол кюн душман 
къанлы сермешледен сора Нальчикден 
чыкъгъанды. Акъ-Топуракъ аууш а бизни 
аскерге «жашауну жолу» болгъанды – аны 

бла 1942 жылны кюзюнде Бахсан ауузунда 
къалгъанлагъа аш-суу, сауутла келтиргенди-
ле, операцияла бардырылгъандыла.  

Блог-тургъа къатышханланы экинчи жоло-
учулукълары уа Минги таугъа Терс-Къолда 
эсгертмеге эди. 70 жылдан аслам заманны 
деменгили тауну чыранлары къазауатда 
жан берген аскерчилени къабырлары болуп 
тургъандыла. 2011 жылдан башлап «Мемо-
риал-Эльбрус» излеу отряд, Ата журтну къо-
руулагъанлай жан бергенлени ёлюклерин 
табып, аланы атлары ёмюрледе сакъланыр-
ча этеди. Ол РФ-ни Къорууланыу министер-
ствосуну Юг аскер округда къуллукъ этгенле 
бла бу жаны бла уллу ишни тамамлайды, аны 
магъанасы къыралгъа, тарыхха, ёсе келген 
тёлюлени тюз ниетледе юйретиуде чексиз 

уллуду. Анда жаш адамла бла альпинизмни 
ветераны излеучю  Владимир Белиловский 
тюбешгенди, Минги тауда уруш этгенле-
ни кёбюсюн ол таныгъан да эте эди. Аны 
айтханына кёре, 1942 жылны кюзюнде бла 
къышында Элбрусда къазауатлада 366 адам 
ёлгендиле эм белгисиз тас болгъандыла. 
«Эсгериуню вахтасыны» кезиуюнде аланы 
асламысыны ёлюклери табылгъандыла, 
атлары-тукъумлары тохташдырылып, Терс-
Къолда эсгертмеге жазылгъандыла. 

Андан ары жол «Мир» станциягъа (3500 
метр) эди, анда Къызыл аскерни Минги 
тау ючюн сермешледе жоюлгъан  битеу 
командирлерини эм аскерчилерини атлары 
жазылгъан къыралыбызда эм бийик жерде 
эсгертмелери орнатылыпды. Анга гюлле 
салгъандан сора тургъа къатышхандыла 

Гара-Башы чыранны кюнбатыш чеклерине 
атланнгандыла, анда 1942 жылда августунда 
вермахтны егерьлери ишлеген блиндажла-
рыны, отла ургъан жерлерини бла къараучу 
пунктларыны къалгъан-къулгъанлары ту-
радыла.

Мокъаланы Тенгиз айтханыча, душман 
Минги таугъа, бийик таулада жашау этерге 
юйренип, тынгылы хазырланып чапханды, 
анда кесине ахшы инфраструктура къурагъ-
анды, сауутла ташыгъанды. Ол сылтау бла 
Совет аскерчиле ал кезиуледе мында кёп 
къырылгъандыла, фашистлени бийлеген 
жерлеринден чыгъаралмай иги кесекни 
мычыгъандыла. Душман жангызда альпи-
нистледен ротала бла полкла къуралгъандан 
сора ууатылгъанды. 

Эсгертиу: «Блог-тур «Хорламны жоллары 
бла» проект КъМР-ни Граждан обществону 
институтлары бла байламлыкъла жюрю-
тюу эмда миллетлени ишлери жаны бла 
министерствосуну грантын къытханды, аны 
чеклеринде республиканы шахарларына бла 
районларына блог-турла къураллыкъдыла. 
Проектни Орус география обществону келе-
чиси Мокъаланы Тенгиз жарашдыргъанды. 
Анга журналистле, блогерле, суратчыла, 
социальный сетьле бла тири хайырланнган 
адамла, волонтёрла къатышадыла. Аланы 
асламысы Орус география обществону 
«Альтаир» жаш тёлю клубуну, Жарыкълан-
дырыу, илму эмда жаш тёлюню ишлери 
жаны бла министерствону Кёп жумушланы 
жалчытхан жаш тёлю арасыны келечилери, 
Х.М. Бербеков атлы Къабарты-Малкъар къы-
рал университетни студентлери боллукъдула. 
Блог-турла быйыл 4 октябрьде – 14 ноябрьде 
Бахсан, Элбрус, Чегем, Май, Терк эм Черек 
районлада, аскер махтаулукъну шахарлары 
Нальчикде бла Малгобекде къураллыкъ-
дыла. Ала район эм муниципал властьла, 
школла, музейле, излеучюле эм краеведле 
бла байламлыкъда ётдюрюледиле.

Басмагъа КУЛЬЧАЛАНЫ 
Зульфия хазырлагъанды.

«Къайсыннга жюз  атлам»  фондну башламчылыгъы 
бла бардырылып тургъан Нарт оюнла» быйыл Совет Со-
юзну Жигити Байсолтанланы Алимни 100-жыллыгъына 
жораланадыла. Быйыл  анга  хазырланыуну боюнлары-
на  жамауат активистле  алгъандыла. 

Эсигизге салайыкъ,  «Нарт оюнла» деген проект баш-
ланнганлы  10 жыл толады. Быйыл бу иш 27 октябрьде 
Огъары Малкъарда бардырыллыкъды. Эллерибизни 
таматалары бла сёлешип, аланы бу миллет магъаналы 
ишге къатышырыкълары бла къаллыкълары тохташды-
рылгъанды. Беш Тау элден да келечиле фестивальны че-
клеринде ётерик эришиуледе кючлерин кёргюзтюрюк-
дюле. Къарачайдан да къонакъла чакъырылгъандыла. 

Бу кюнледе байрамгъа хазырланыу къыстау ба-
рады. Эллерибизде бла Нальчикде билдириуле 
тагъылгъандыла,  чакъырыу  къагъытла иелерине 
тапдырылгъандыла,жырчыларыбыз бла да келишимле 
этилгендиле. 

Алайды да, хош келигиз 10-чу  юбилей Нарт оюн-
лагъа! Ыйых кюн Огъары Малкъарда сакълайбыз!

ТАППАСХАНЛАНЫ Аминат.

Россей Федерацияны Маданият мини-
стерствосу, Къабарты-Малкъар Респу-
бликаны Маданият министерствосу Сим-
фония музыканы Юрий Темирканов атлы 
сегизинчи халкъла аралы фестивалына 
чакъырадыла. 

1 ноябрьде  фестивальны чеклеринде  
Музыка театрны сахнасында  жаш макъ-
амчыланы, Россейни  алчы маданият 
вузларыны студентлерини  концерти бар-
дырыллыкъды.

14 ноябрьде  Рахманиновну чыгъарма-
ларын  аты айтылгъан аргентинли пианист 
Мигель Анхель Шебба эшитдирликди.

29 ноябрьде  Россейни Уллу театрыны 
оркестрини биринчи солисти Николай По-
повну концерти боллукъду.

Битеу концертле Музыка театрда ёте-
рикдиле. Башланнган заманлары : 18.30 
сагъатда.

Сорлукълары болгъанла бу телефон 
номерлеге сёлешсинле: 77-42-08, 42-43-13 
(касса).

Фестивальны афишасына Къабарты-
Малкъар Республиканы  Маданият мини-
стерствосуну официал сайтында къараргъа 
онг барды. 

Озгъан шабат кюн Красная 
Полянада къатыш единобор-
стволадан Fight Nights Global  
деген халкъла аралы турнир 
ётгенди. Анга 21-жыллыкъ мал-
къарлы жаш Къартлыкъланы 
Ислам да къатышханды.    

Рингге аны бла абхазлы Энри 
Агрба чыкъгъанды. Ол Ислам-
дан тёрт жылгъа таматады. 
Сынамлы спортчу къол бла 
тутушуудан  дунияны да чем-
пионуду. Алай Къартлыкъ улу   
экинчи раундну тёртюнчю ми-

нутунда аны  техника нокаут бла 
хорлайды. 

Спортну бу тюрлюсюнден 
быллай даражалы эришиуге 
малкъарлы жаш биринчи кере 
къатышханды. Аны ал атламы 
кёллендиргенди эм ёхтемлен-
диреди. Миллетибизни бу тюр-
лю эришиуле бла кюрешгенле-
рини къауумуна энтта да бир 
хунерли спортчу къошулгъаны 
къууандырады.

КЪАСЫМЛАНЫ Аминат.

«Хорламны жоллары» бла 
тарыхны теренине 

Блог-тур

ПРАВО

Къабарты-Малкъарны Нейтриносу Россей-
ни кюлкюлю атлары болгъан шахарларыны 
бла эллерини конкурсуна къатышады. Къол 
кётюрюу интернетде Туту.ру вКонтактда бла 
Туту.ру проектни бетинде бардырылады. 

Конкурс 10 кесекден къуралады. Энди къол 
кётюрюуню сегизинчи кесеги башланады. Ол 
26 октябрьни кече белине дери барлыкъды, би-
теуда 10 финалист сайланырыкъды. Эсепле уа 
быйыл ноябрьни ахырында чыгъарыллыкъдыла.

Конкурсну бу жолгъу кесегине киргенле бла 
сизни шагъырей этебиз:

1. Сахарная Головка (Кърым Республика);
2. Приятное Свидание (Кърым Республика);
3. Вольно-Весёлый (Адыгея Республика);
4. Лунная Поляна (Къарачай-Черкес Ре-

спублика);
5. Нейтрино (Къабарты-Малкъар Респу-

блика)

6. Барсуки (Ингушетия Республика);
7. Весёлое (Шимал Осетия Республика);
8. Примыкание (Чечен Республика);
9. Люксембург (Дагъыстан Республика);
10. Новая Жизнь (Къалмукъ Республика).
Проектни бетинде  (https: //names.tutu 

.ru/) аллай атла къалай бла жаратылгъан-
ларыны юсюнден шартланы излегиз. Анда 
дагъыда конкурсха ары дери къатышхан-
ланы юслеринден да билирге боллукъду. 
Эсигизге салайыкъ, бирси эришиуледе фи-
налгъа  была чыкъгъандыла: Мухоудеровка 
(Белгород область), Хохотуй (Забайкалье), 
Свиногорье (Татарстан), Бухалово (Ярос-
лавль область), Палево (Сахалин область), 
Мошонки (Калуга область) эмда Мутный 
Материк (Коми Республика). Алагъа кимле 
къошуллукъларын къол кётюрюуле кёргюз-
тюрюкдюле.

Маданият

Симфония музыканы байрамы

Конкурс

«Нарт оюнлагъа» 
хош келигиз!

ТУТУШУУ

Кесинден къарыулуну онглагъанды

Сыйлы майдалладан – онусу

«Блог-тур «Хорламны жоллары бла» деген жаш тёлю проектни 
бардырыуну чеклеринде Къабарты-Малкъарны тау районларына 
жолоучулукъла болгъандыла, деп билдиреди проектни башчысы 

Орус география обществону «Альтаир» жаш тёлю клубуну 
таматасы Мокъаланы Тенгиз. 

Бизни къыралда  Заповедникледе уруннганланы кюнюн би-
ринчи кере 1999 жылда 14 октябрьде белгилегендиле. Ол  аллай 
мюлкледе, миллет парклада ишлегенлени, ол санда  эколог-
алимлени, зоологланы, биологланы, ветеринарланы, егерьлени, 
экскурсоводланы да байрамыды. Аланы  хайырындан тас бола 
баргъан жаныуарла, къанатлыла, битимле болмагъанча ариу 
табийгъат тийреле  сакъланадыла.


